ᖃᐅᓱᐃᑦᑐᕐᒥ  ᓄᓇᓄᑦ  ᓱᕈᓕᕆᕝᕖᑦ     
ᒫᔾᔨ 2024ᒥ ᐅᓂᒃᑳᓕᐊᖅ 2023ᒥᑦ  ᖃᐅᔨᓴᖅᑐᓂᑦ  ᐅᓂᒃᑳᒥᑦ       
ᓄᓇᕘᒥ  ᐃᒥᓕᕆᔨᒃᑯᑦ  ᑲᑎᒪᔨᖏᑦ (NWB) ᓚᐃᓴᐅᑉ  ᓇᐃᓴᐅᑎᖓ 1BR-RLF2030

ᓯᕗᓕᖅᑎᓂᑦ  ᓇᐃᓈᖅᓯᒪᔪᑦ
ᐃᖏᕐᕋᔪᓕᕆᔨᒃᑯᑦ  ᑲᓇᑕᒥᒃᑯᑦ ᐊᐅᓚᑦᑎᔫᒃ  ᒪᕐᕉᖕᓂᒃ  ᓄᓇᓄᑦ  ᓱᕈᓕᕆᕝᕕᖕᓂᒃ  ᖃᐅᓱᐃᑦᑑᑉ  ᒥᕝᕕᐊᓂ  ᖃᐅᓱᐃᑦᑑᑉ  ᕿᑭᖅᑕᖓᓂ,  ᓄᓇᕘᒥ.  ᓄᓇᓄᑦ  ᓱᕈᓕᕆᕝᕖᑦ  ᓴᓇᔭᐅᓚᐅᖅᑐᑦ  ᓄᓇᒃᑯᕕᐅᓗᑎᒃ  ᓱᕈᐃᓪᓗ  ᓄᓇᐃᑦ  ᐱᓕᕆᓗᒋᑦ  ᖃᓗᕋᖅᑕᐅᔪᑦ  ᓄᓇᓂᑦ  ᒥᕝᕕᐅᑉ  ᓄᓇᖓᓂᑦ.  ᑭᒡᒐᖅᑐᐃᓪᓗᑎᒃ ᐃᖏᕐᕋᔪᓕᕆᔨᒃᑯᑦ  ᑲᓇᑕᒥᒃᑯᓐᓂᒃ, ᓄᓇᓂ  ᔅᑕᓐᑎᐊᒃ  ᓕᒥᑎᑦᑯᑦ  ᐱᔭᕇᓚᐅᖅᑐᑦ  ᐊᐅᓚᑦᑎᓂᕐᓄᑦ  ᐊᕙᑎᓕᕆᓂᕐᓄᓪᓗ  ᖃᐅᔨᓴᕐᓂᕐᓂᒃ  ᖃᐅᓱᐃᑦᑐᕐᒥ  ᓄᓇᓄᑦ ᓱᕈᓕᕆᕝᕕᖕᓂ  ᐋᒡᒌᓯ 8ᒥᑦ 10ᒧᑦ 2023ᒥ. ᐊᕙᑎᓕᕆᓂᕐᓄᑦ  ᖃᐅᔨᓴᕐᓂᖅ  ᐱᓕᕆᔭᐅᓪᓗᓂ  ᒪᓕᒃᖢᑎᒃ  ᓄᓇᕘᒥ  ᐃᒥᓕᕆᔨᒃᑯᑦ  ᑲᑎᒪᔨᖏᑕ (NWB) ᓚᐃᓴᖓᓂᒃ 1BR-RLF2030. 

ᐃᖏᕐᕋᔪᓕᕆᔨᒃᑯᑦ  ᑲᓇᑕᒥᒃᑯᑦ ᖃᐅᔨᓴᐃᓐᓇᖃᑦᑕᕐᓂᐊᖅᑐᑦ  ᐊᕐᕌᒍᑕᒫᑦ  ᓱᕋᒃᓯᒪᔪᓕᕆᓗᑎᒡᓗ  ᓄᓇᓂ  ᓱᕈᓕᕆᕝᕕᖕᓂ  ᒪᓕᒡᓗᒍ  ᐃᒥᓕᕆᔨᒃᑯᓐᓄᑦ  ᓚᐃᓴᓂ  ᐊᐅᓚᓂᕐᓄᓪᓗ  ᑐᓴᖅᑎᑦᑎᕙᒡᓗᑎᒃ,  ᐱᖃᓯᐅᓪᓗᒋᑦ  ᐸᕐᓇᐅᑎᓂᒃ  ᓯᕗᓂᕐᒥ  ᓄᓇᓕᕆᕝᕖᑦ  ᒪᑐᔭᐅᓂᖏᓐᓄᑦ.   

